
Pætur Albinus

Tveir sigrar
Føroyska talvlandsliðið 
luttekur í hesum døgum í 
EM-kapping fyri landslið, 
sum verður telvað á griksku 
oynni Kreta. 

Teir, sum manna før
oyska liðið, eru Helgi Dam 
Ziska, Rógvi Egilstoft Niel
sen, Høgni Egilstoft Nielsen, 
John Rødgaard og John Arni 
Nilssen.

Føroyar eru styrkis
mettar sum nummar 35 út 
av teimum 40 luttakandi 
londunum, so tað kemur 
ikki óvart á, at føroyingarnir 
eru í tyngra endanum og 
stríðast fyri at fáa sigrar í 
hús.

Hetta er higartil eydnast 
í tveimum liðdystum. Før
oyar hava nevniliga vunn
ið ímóti Kosovo og Monte
negro. Eisini er tað blivið til 
2-2-remis ímóti Skottlandi 
og Kreta, men hetta var 
ikki stórvegis at reypa av, tí 
Føroyar vóru hægri styrkis
mettar á øllum fýra borð

unum og á einum vanligum 
degi burdi vunnið ímóti 
teimum báðum mótstøðu
londunum.

Helgi ósigraður
Púra sum væntað er tað 
nýklakti føroyski stór
meistarin, Helgi Dam Ziska, 
ið gongur á odda og vísir 
vegin fyri føroyska lands
liðið, har hann higartil í EM-
kappingini hevur telvað 
allar sínar innanhýsis dysir 
á fyrsta borði. Hann hevur 
staðið seg væl í kappingini, 
og hann hevur livað upp 
til styrkistal sítt (2545) – og 
helst væl tað.

Havnamaðurin kann 
nevniliga erpa sær av, at 
hann framvegis er ósigraður 
í kappingini. Hann hevur 
telvað sjey dystir, og tríggjar 
ferðir hevur hann fingið 
remis ímóti mótstøðumonn
um, ið hava hægri styrkistal 
enn hann sjálvur.

Tvær ferðir er hann 
farin frá borðinum sum 
sigursharri. Hesar sigrarnar 
hevur hann fingið ímóti 

Montenegro og Kosovo, og 
í báðum førunum var talan 
um mótstøðumenn, ið vóru 
eitt vet lægri styrkismettir 
enn Helgi sjálvur.

Helgi telvaði í sjey 
teimum fyrstu dystunum, 
men varð spardur til lið
dystin ímóti Kreta í gjár.

IM-normur
Umframt Helga Dam Ziska, 
so hava teir báðir brøðurnir 
úr Sandavági, Rógvi og 
Høgni Egilstoft Nielsen, 
verið fastir fúsir á føroyska 
liðnum í hesari kappingini. 
Á fjórða borðinum hava 
aldursforsetin, John Rød
gaard, og John Arni Nilssen 
kappast um plássið.

Eldri Egilstoft Nielsen-
bróðurin, Rógvi, hevur 
diggast við at fáa IM-norm 
í hús, og hetta eydnaðist 
honum í gjár, har eitt remis 
var nóg mikið hjá honum 
ímóti Kreta fyri at framyvir 
kunna seta IM frammanfyri 
navnið hjá sær. Rógvi 
sættist ikki við remis, og 
heldur vann hann ímóti tí 

annars nakað javnt styrkis
metta mótstøðumanninun
um, Spyridon Naoum.

Samlaði dysturin ímóti 
Kreta í gjár var annars 
nakað av einum vónbroti, 
tí dysturin endaði við remis 
2-2. Tað var einans Rógvi 
Egilstoft Nielsen, ið vann sín 
dyst, tí á fjórða borði tapti 
John Arni Nilssen ímóti 
einum væl lægri styrkis
mettum telvara, meðan 
Høgni Egilstoft Nielsen og 
fyrsta borði og John Rød
gaard á triðja borði fingu 
remis.

Føroyar hava í kapping
ini eitt nú kappast ímóti 
Noregi. Hugsar tú Noreg 
í talvi, so hugsar tú eisini 
Magnus Carlsen, men 
heimsmeistarin er ikki við á 
norska liðnum í hesi kapp
ingini, og tískil slapp Helgi 
Dam Ziska ikki at royna seg 
ímóti honum á hesum sinni.

Ein landsdystur er eftir 
at telva í EM-kappingini, og 
hann verður telvaður ímóti 
Íslandi í dag.

albinus@sosialurin.fo

í avgerandi løtunum. Upp 
á fáar minuttir skoraði VB 
fimm mál og legði seg á odda 
25-22 og vann at enda dystin 
26-23. 

Maria fremst
Hjá H71 var tað enn einaferð 
Maria H. Weyhe, sum gekk á 
odda og skeyt átta mál. Eisini 
Silja Sámalsdóttir spældi ein 
góðan dyst. 

Hjá VB vóru tað Bára 
K. Mortensen og Agnes K. 
Fallesen, ið skutu seks mál í 
part, og eisini stóðu sterkar í 
myndini saman við Gurið K. 
Augustinussen.

H71 verður við tapinum 
verandi á seks stigum, með
an VB lyftir seg upp á 11 
stig og er á einum deildum 
2. plássi saman við Kyndli, 
tvey stig aftanfyri oddaliðið 
VÍF. VB hevur í hesari vikuni 
tveir sera týdningarmiklar 
dystir á skránni, nevniliga 
hóskvøldið ímóti Kyndli og 
sunnudagin ímóti Neistan
um. Báðir dystirnir verða 
spældir í Havn.

Hvonndeildin støðan
NUMMAR	 LIÐ	 DYSTIR	 V.M.	 T.M.	 MUNUR

1	 VÍF 	 7	 212	 154	 58	 13 
2	 Kyndil 	 7	 185	 134	 51	 11	
3	 VB 	 7	 192	 147	 45	 11 
4	 Neistin 	 7	 173	 156	 17	 7
5	 H71 	 8	 176	 201	 -25	 6 
6	 Stjørnan 	 7	 150	 181	 -31	 2
7	 StÍF 	 7	 89	 204	 -115	 0

H71 – VB 23-
26 (10-10)
H71: Maria H. Weyhe 
8, Fía E. Hoydal 3, Silja 
Sámalsdóttir 3, Durita 
T. Joensen 3, Sanna S. 
Gunnarstein 3, Karin 
Simonsen 1, Anna á Steig 1, 
Katrin V. Højsted 1
Útvísingar: 2 x 2 minuttir
VB: Agnes K. Fallesen 
6, Bára K. Mortensen 6, 
Gurið K. Augustinussen 
4, Caroline Ladefoged 3, 
Rannvá Johannesen 3, 
Mathilde M. Pedersen 2, 
Rúna M. Jacobsen 1, Laila 
Eysturberg 1
Útvísingar: 3 x 2 minuttir

TVEIR SIGRAR 
OG EIN IM-NORMUR
TALV Tað hevur verið upp og niður í EM-kappingini 
á Kreta, men í gjár kundi Rógvi Egilstoft Nielsen 
fegnast um, at hann vann sín fyrsta IM-norm

F.v.: Rógvi og Høgni Egilstoft Nielsen

F.v.: Rógvi og Høgni Egilstoft Nielsen

EM – ÚRSLIT 
Føroyar – Spania 1-3
Føroyar – Skottland 2-2
Føroyar – Noreg 1-3
Føroyar – Makedonia 1-3
Føroyar – Montenegro 2½-1½
Føroyar – Moldova 1½-2½
Føroyar – Kosovo 3½-½


